
Доллар — 68,33

Евро — 80,72
Валютёйы аргъБоныхъёд Хурыскаст — 07,28

Хурныгуылд — 16,30Боны дёргъ — 9,02
Республикёйы гидрометцентр куыд хъусын кёны, афтёмёй абон, 24 декабры, нё

уардзён. Уёлдёфы температурё республикёйы — 3-8 градусы хъарм, Дзёуджыхъё-
уы — 6-8 градусы хъарм. 12 +

2022 азы 24 декабр — цыппурсы мёйы 24 бон, сабат Аргъ 10 сомы

Цёйут, ёфсымёртау, радтём нё къухтё
Абон кёрёдзимё, Иры лёппутё!..

Цёгат Ирыстоны республикон адёмон газет
Республиканская народная газета Северной Осетии

№№ 223388 ((2255772244))
Газет цёуын райдыдта 11923 азы 114 мартъийы — газета издается с 114 марта 11923 года

КЁСУТ НОМЫРЫ:
К

СПОРТИВОН ФИДИУЁГ 

Хъёбысхёст

ЮБИЛЕЙ

Гаглойты Зинёйы райгуырдыл сёххёст 100 азы 

Алы адёймаг дёр хъуамё 
йё царды фёнд йёхёдёг кёна. 

МАМСЫРАТЫ Дёбе

ДДДДззззыыыыррррддддыыыы   ффффаааарррр нннн

Ацы бонты
дарддёр цёуы
2023 азы фыц-
цаг ёмбисён
газеттё ёмё
журналтё ра-
фыссыны кам-
пани. Иннё
хёттытау, ныр
дёр "Рёстдзи-
над"-ы иузёрди-
он кёсджытё
рафысдзысты сё
уарзон газет.
Ног азы фыц-

цаг ёмбисён
"Рёстдзинад" ра-
фыссён ис 1208
сомы ёмё 82 капеккёй
(2022 азимё абаргёйё, у
41 сомы къаддёр). Адёмы
льготон къордтён та — 989
сомы ёмё 4 капеккёй. 
Нё зынаргъ газеткёсджытё,

Ирыстоны истори, ирон адёмы ёгъ-
дёуттё, ирон ёвзаг, ирон фысджыты,

ны в гёнджы ты
уацмыстё зонын
уё кёд фёнды
ёмё, нё рёзгё
фёсивёд сё ма-
дёлон ёвзаг
уарзой ёмё йё
ахуыр кёной, уы-
мё кёд бёллут,
уёд,  уё хорзё-
хёй, рафыссут
газет "Рёстдзи-
над". Ёмё ёхсёз
мёйы дёргъы алы
хёдзармё дёр
хёсдзён ног ха-
бёрттё, зонгё уё
кёндзён, Ирыстон

ёмё Уёрёсейы царды цы
ивддзинёдтё цёуы, уыдо-
нимё, дзурдзён уын нё ив-
гъуыды, нё абон ёмё нё

сомбоны тыххёй.
Алы ирон хёдзарён дёр — газет

"Рёстдзинад"!

"Рёстдзинад" —
2023 азы фыццаг ёмбисён

ПРЕЗИДЕНТЫ УЫНАФФЁЙЁ 

Кусёг къорды хёстё

Горётгёрон районы
Ногиры 2-ём скъолайы ка-
детон къласы ахуырдзау
амбылдта, "Видеоролик о
выявлении общего смысла
и идеологического напол-
нения в содержании гимна
России и гимна своей ма-
лой Родины", зёгъгё, но-
минацийы.

— Кёддёриддёр цин
кёнын нё сывёллётты
ёнтыстдзинёдтыл, уёл-
дайдёр, уыцы уёлахиздзи-
нёдтё нё республикёйы
арёнтёй куы ахизынц
ёмё патриотизмы фарс-
таимё баст куы вёййынц,
уёд. Нё курдиатджын фё-
сивёд ёппёт ёмвёзадты
конкурсты дёр Цёгат
Ирыстон сёрыстырёй
равдисынц ёмё сын ём-
бёлгё аргъ скёнынц. Рай-
сынц сёйраг призтё ёмё
уёлахизы бынёттё. Нё
республикёйы азёй-азмё
фёсивёдён фылдёрёй-
фылдёр ёмё хуыздёр уа-
вёртё арёзт цёуы сё
курдиаты арёнтё уёрёх-
дёр кёнынён. Ёз сидын
нё кёстёр фёлтёрмё,

уё курдиаты гёнёнты
рёзтыл архайут ёмё ног
уёлахизтём тырнут, —
загъта министр.

VI Ёппётуёрёсеон кон-
курсы сё куыстытё бав-
дыстой Уёрёсейы 86 ре-
гионёй, ног республикётё
ёмё цыппар фёсарёйнаг
бёстёйы 4350 архай-
ёджы. Уёлахиздзауты
сбёрёг кодта Мёскуыйы
Хицауады университеты,
иумёйагахуырадон скъола-
тё ёмё колледжты ахуыр-
гёнджытё ёмё паддза-
хадон, ёхсёнадон архай-
джытё, коммерцион ком-
паниты минёвёрттё, ар-
тисттё, фысджытёй экс-
пертон жюри.

— Ролик бацёттё кёны-
ны хъуыддаджы мын бах-
хуыс кодта мё разамонёг
Тедеты Феликс. Иумё са-
рёзтам концепци, видео
ёрмёг ёмё текст. Бирё
цыдёртё нё фёндыд
радзурын ёмё равдисын,
фёлё нын, уый бёрц
гёнёнтё нё уыд. Нё мё
уырныдта, уёлахиздзау
сдён, уымён ёмё зыдтон,

конкурсы цалдёр мин
адёймаджы кёй архайы,
уый, — дзырдта Хуыгаты
Нинё.
Скъоладзауы схорзёх-

джын кодтой Кады гёххёт-

тёй, Арфёйы фыстёгёй
ёмё лёвёрттёй. Ёхсё-
надон организаци адёмон
фронты разамынды номёй
та Нинёйён лёвёрттё
радта Парламенты депутат
Андрей Попов.

Конкурс арёзт цыдис
“Фёсивёды ёмё сывёл-
лётты рёзты инновацион
центры" хъёппёрисёй,
УФ-йы Рухсады, УФ-йы

Хъахъхъёнынады ми-
нистрадтё ёмё Ёппёт-
уёрёсеон адёмон фронты
ёххуысёй.

САУТЁТЫ Тамилё

Конкурс

Йё Фыдыбёстёйыл ёнувыд уёлахиздзау
РЦИ-Аланийы Ахуырад ёмё наукёйы министр

АЛЫБЕГТЫ Эллё схорзёхджын кодта, " Уёрёсейы
гимн ёмбаргё ныхёстёй", зёгъгё, VI Ёппётуёрё-
сеон конкурсы уёлахиздзау ХУЫГАТЫ Нинё ёмё
йё къласы разамонёг ТЕДЕТЫ Феликсы.

Йё саразджытё куыд бамбарын кодтой,
афтёмёй лёвёрттём ёнхъёлмё кёсынц
хёстон службёгёнджыты ёмё ёрсидтон
адёмы, хёстон архайдёй хъыгдардбай-
йафёг, тыхст уавёрты цёрёг бинонты
сывёллёттё.
Ныртёккё ёрбарвыстой 400 куырдиаты.

"Бёллицты назбёлас" байгом уыдзён
Хицауады хёдзары, уый фёстё — Дзёу-
джыхъёуы алы муниципалитеты ёмё
республикёйы районты. 

Хёрзаудён акци "Бёллицты назбёлас"
конд ёрцыд Уёрёсейы Президент Влади-
мир Путины хъёппёрисёй 2018 азы.
Ёппёт бёстёйы сёххёст кодтой мингай
сывёллётты фёндёттё. "Бёллицты наз-
бёлас" ахёсдзён 2023 азы 8 январмё.

РЦИ-Аланийы Сёргълёууёджы 
ёмё Хицауады пресс-службё

Хёрзаудён акци

”Бёллицты 
назбёлас”

Цёгат Ирыстоны дёр иннё регионты
хуызён акци "Бёллицты назбёлас" йё
тыхы бацёудзён. РЦИ-Аланийы Сёргъ-
лёууёг Сергей МЕНЯЙЛО, Хицауады
уёнгтё, муниципалитетты разамонджытё,
амалхъомтё, ёхсёнады кусджытё дзы 27
декабры архайдзысты.

Паддзахадон советы ём-
бырд конд ёрцыд комком-
мё уавёры, рёгъмё ра-
хастой 2030 азы онг бёс-
тёйы фёсивёдон полити-
кёйы ног стратеги саразы-
ны фарстатё. Владимир Пу-
тин ёмбырд гом кёнгёйё
куыд бафиппайдта, афтё-
мёй фёсивёдон политикё
у ахсджиаг стратегион те-
мё, хъуамё фёлтёрты
‘хсён бастдзинад фидар-
дёр кёна. "Уёд сёрён,
ныфсджын, ивддзинёдтём
тырнындзинад фёзындзён
Уёрёсейыл, нё бёстё
фидардёр кёндзён. Фё-
сивёд сты 40 милуан адёй-
маджы бёрц, фёнды сё
размё цёуын, бырсын, мах
та сын хъуамё ёххуыс кё-
нём. Сё курдиат ёмё хъо-
мыс раргом кёныныл
кусём, цёмёй сын сёхи
раргом кёнынён фадёттё
уа, уыдёттё аразём", —
загъта бёстёйы раза-
монёг.
Президенты хъуыдымё

гёсгё, фёсивёдимё кус-
гёйё, ёппёт бёстёйы
дёр ёххуысы мадзёлттё
конд цёуой, формалон
цёстёнгасён бынат хъуа-
мё ма уа. "Хицауады ор-
гёнтё хъуамё сёрёндё-

рёй кусой. Фёсивёды
хъуыддёгты федералон аген-
тад уыцы архайдён у ёвди-
сён, ёппёт архайд иу кё-
ны, кёцыдёр министрадты
фёзындысты фёсивёды
хъуыддёгты тыххёй хёдив-
джытё. Фыдыбёстаг ком-
панитё дёр бавнёлдтой
уыцы хъуыддагмё, 40 ре-
гионы фёсивёдон полити-
кё царды уадзынён ныри-
дёгён кусынц хёдбар дёл-
хайёдтё. Хъуамё ёппёт
89 регионы дёр фёзыной
2024 азмё", — фёбёрёг
кодта Президент.
Сёрмагод хёстон опера-

ци кём цёуы, уым сабыр
цёрёг адёмён ёмё
хёстон службёгёнджытён
чи ёххуыс кёны, уыцы бар-
хионтён Владимир Путин
раарфё кодта. Уёдё ин-
формацион ёрбабырсты
уылёнты кёй бахаудысты
ёрыгёттё, уый дёр ба-
фиппайдта. "Хъуамё ёры-
гёттё исой фидар зонын-
дзинёдтё, хъуамё ахуыр-
гёнёндётты фёзыной ис-
торийы ёмё уёрёсейаг
паддзахаддзинады тыххёй
академион курсытё.
Рухстауыны проекттё
ныртёккё тынг ахсджиаг
сты. Уымён нём фадёттё

ис, ома, скъолаты темати-
кон ахуыртё, уёлмхасён
ахуырады къордты, хёстон-
патриотон, историон клуб-
ты", — бацамыдта Владимир
Путин.
Фёсивёдимё бынётты

чи кусы, уыдонён ёххуыс
ёмё сё размё кёныны
фарстатыл дёр дзырдта
бёстёйы разамонёг. Хъуа-
мё уыдон ёнкъарой феде-
ралон ёмё регионалон
хицауады цёстёнгас ёмё
ёххуыс. Цы ахсджиаг
фарстатыл кусынц, уыдонён
хъуамё фадёттё уа.
Ёмбырды раныхас кодтой

Паддзахадон советы фёси-

вёдон политикёйы къами-
сы сёрдар, Ямало-Ненецкаг
автономон республикёйы
губернатор Дмитрий
Артюхов, Уёрёсейы Хи-
цауады Сёрдары хёдивёг
Татьянё Голикова, Уёрё-
сейы фёсивёды разамо-
нёг Ксения Разуваева.
Рёгъмё рахастой фёси-

вёдон политикёйы страте-
гийы тыххёй фёндёттё.
Зёгъём, ёрыгёттимё
кусыны тыххёй национ про-
ект саразын.

РЦИ-Аланийы 
Сёргълёууёджы 
ёмё Хицауады 
пресс-службё

Паддзахадон советёй

Фёсивёдон 
политикёйы стратегийы

уагёвёрдтё
Уёрёсейы Федерацийы Президент Владимир

ПУТИН кёй амыдта, уыцы Паддзахадон советы
ёмбырды ёрныхас кодтой, фёсивёдон политикё
нырыккон уавёрты царды куыд ёнтысы, уый тых-
хёй. Республикё Цёгат Ирыстон-Аланийы Сёргъ-
лёууёг Сергей МЕНЯЙЛО дёр дзы архайдта.

Уёрёсейы Хицауадён йё архайд баст у регионты
экономикон рёзт фёхъомысджындёр кёнынимё.
Хъуамё экономикёйы ёцёг къабаз йёхиуыл схёца.
Александр Новак куыд радзырдта, афтёмёй Уёрё-
сейы Хицауады Сёрдар Михаил Мишустин сё-
вёрдта экономикон бёрёггёнёнты фидар рёзты
хёстё: товартё ёмё лёггёдтё, цёрджыты
ёфтиёгтё хъуамё фёфылдёр уой, куысты бынёт-
тё ахсёг адёмы бёрцыл ёмё хицён адёймёгты
инвестицитыл бафта.
Уымёй уёлдай, цалдёр регионы ёххёст кёнынц

размёдзыд проекттё, уыдон фёбёрёг уыдзысты
экономикон рёзтыл. "Фарон сразы стём зылды алы
субъекты рёзты хуызыл. Уыдёттё фёзындысты сё
рёзтыл. Цёгат Кавказы федералон зылд бёрёг
дары размёдзыд проекттёй ёмё бёрёггёнён-
тёй", — загъта федералон чиновник.
Уёрёсейы Экономикон рёзты министр Максим

Решетников рёгъмё рахаста экономикон размё-
дзыды бёрёггёнёнтё. Цёгат Кавказы сфидар
кодтой 25 инвестицион проекты, уыдонмё ахёсгё
сты 90 дёлпроекты. 2030 азмё сё бавёрдзысты 1,7
триллион сомы, 79 мин ног кусён бынаты фёзын-
дзён.
Цёгат Ирыстоны номёй инвестицион проектты

тыххёй радзырдта республикёйы Хицауады Сёрдар
Дзанайты Барис. Йё ныхасмё гёсгё, РЦИ-Аланийы
Сёргълёууёджы цур арёзт ёрцыд Инвестициты
совет, уый руаджы амалхъомты хъёппёристён ёх-
хуыс конд цёуы. Ацы аз рахёцыдысты 26 проекты
фарс, инвестициты бёрц у 27 миллиард сомы.

"Ёдёппётёй республикёйы экономикёмё хи-
цён адёймёгты инвестицитёй ёрбафтыд 4,8 мил-
лиард сомы, сёйраг капиталы бёрцыл дёр бафтыд.
Ацы аз Цёгат Ирыстоны инвестицион бакаст
фёхуыздёр, стём 14-ём бынаты", — загъта Хицауа-
ды Сёрдар. Уый ма фёбёрёг кодта, размёдзыд
проекттё царды куыд уадзём, уыцы фарста дёр.
"Сё иумёйаг аргъ у 64 миллиард сомы, уыдонёй 54
миллиард сомы сты ёнёбюджетон, ног куысты
бынёттё нём фёзындзён 7,5 мины бёрц. Проект-
тё аразын куы райдыдтам, уёдёй сё бавёрдтам 14
миллиард хицён инвестицийы, сарёзтам 600 кусён
бынаты", — фёбёрёг кодта Дзанайты Барис.

(Кёрон 2 фарсыл)

Видеобастдзинад

Инвестицион 
бакаст фёхуыздёр
Видеобастдзинады фёрцы арёзт сессийы рав-

зёстой Цёгат Кавказы федералон зылды ин-
вестицион бакаст фёбёллиццагдёр кёныны
нысантё. Амыдта йё Уёрёсейы Хицауады
Сёрдары хёдивёг Александр НОВАК. Цёгат
Ирыстонёй дзы архайдта РЦИ-Аланийы Хица-
уады Сёрдар ДЗАНАЙТЫ Барис.

Ёнёниздзинад хъахъ-
хъёнынады министр
Тебиаты Сослан куыд
бамбарын кодта, афтё-
мёй ёнёниздзинад
хъахъхъёнынады фёзынд
ахсджиаг документ. "Бё-
рёг дзы сты финансон
нормативтё, медицинон
ёххуысы бёрцытё, лё-
вар медицинон ёххуыс
райсыны программё ёх-
хёст кёныны ахадгё бё-
рёггёнёнтё", — фёбё-
рёг кодта министр.
Куыд ма бафтыдта, аф-

тёмёй 2023 азы прог-
раммёйы архайдзысты
88 медицинон кусёндо-
ны, уыдонёй 19 сты ми-
нистрады бёрны. Бюдже-
ты уыцы нысантён
хъуамё радих кёной 12
миллиард сомы, уыдонёй
10 миллиард сомы сты
Ёнёмёнг медицинон
фёдзёхстады фёрёзтё,
республикон бюджет дих
кёны 2 миллиард сомы.

БЁЗЗАТЫ Алинё

Ёнёниздзинад

Лёвар 
медицинон 
ёххуыс

Граждёнтён лёвар
медицинон лёггад кёны-
ны паддзахадон зёрдё-
дарёнтимё программё
сфидар кодтой Хицауады
ёмбырды.

Бирёсывёллонджын би-
нонтён паддзахадон посо-
битё фидыны тыххёй за-
къонёвёрынад куыд ёх-
хёстгонд цёуы, уымё
цёстдарён архайд кён-
гёйё, Дзёуджыхъёуы Цё-
гат-Ныгуылёйнаг районы
прокуратурё бахъахъхъёд-
та ныййарёджы бартё.

Прокуратурёйы кус-
джытё куыд раиртёстой,
афтёмёй районы цёр-
джыты социалон хъахъ-
хъёнынады управленимё
бынёттон сылгоймаг ба-
лёвёрдта куырдиат, цё-
мёй йын снысан кёной
ёрвылмёйон паддза-
хадон пособи йё цыппё-
рём сывёллоны тыххёй
(зындгонд куыд у, афтё-
мёй амынд къорды би-
нонтён ахём паддза-
хадон ёххуыс лёвёрд
цёуы, цалынмё сывёл-
лоныл 3 азы сёххёст уа,
уёдмё).
Фёлё управленийы

кусджытё бирёсывёл-
лонджын мадён ахём по-
соби не снысан кодтой.
Сё уынаффё бафидар
кодтой ахём ёфсонёй,
ома, сывёллон куы рай-
гуырд, уыцы рёстёг сыл-
гоймаг Цёгат Ирыстоны
сёрмагонд ёгъдауёй ре-
гистрацигонд нё уыд.
Уыимё, фёстёдёр

прокуратурёйы кусджытё
куыд сбёрёг кодтой, аф-
тёмёй амынд рёстёг
сылгоймаг регистраци-
гонд уыд Дзёуджыхъёуы.
Уыцы ёууёл хынц-

гёйё, районы прокурату-
рё управленийы хицаумё
домён барвыста, цёмёй
закъонёвёрынады хёлд
иуварсгонд ёрцёуа,
ёмё бирёсывёллон-
джын мады бартё къа-
хыргонд мауал цёуой.
Афтёмёй ёнёзакъон уы-
наффё ивд ёрцыд, сыл-
гоймаг райста ёмбёлгё
пособи.

РЦИ-Аланийы 
Прокуратурёйы
пресс-службё

Уагёвёрд

Ныййарёджы 
бартё 

Туристон комплекс "Мамысон"-ы 2024 азмё хъуамё
фёзына 4 фысымуатон комплексы. Уый тыххёй
Парламенты ёмбырды радзырдта экономикон рёзты
министр Кучиты Зауыр.

Йё ныхасмё гёсгё, сбёрёг ис сёрмагонд
экономикон бынаты иунёг резидент, хъуамё разыйы
гёххётты уагёвёрдтём гёсгё уый фысымуёттё
сараза.

"Ныртёккё куыст цёуы, инвесторимё нын
ёппынёдзух ис бастдзинад. Арёзтадон ёрмёг ёмё
хъёугё инфтонггёрзтё нём ис, уымё гёсгё
бёстыхёйттё саразыны тёссагдзинёдтё нё уынём",
— загъта министр.

Нё уацхёссёг

Цыдёриддёр сёрма-
гонд хёстон операцийы
фарстатё ёвзёра, ёр-
сидты бахауёг хёстонты
цёттёдзинады ёмё иф-
тонгады хъуыддёгтён, сё
бинонты социалон ёмё
барадон хъахъхъёнына-
дён  разамынд дётдзён
"Иугонд Уёрёсе"-йы Ге-
нералон советы нымёр-
дар Андрей Турчак. Йё
ныхасмё гёсгё, ацы
къорд у Уёрёсейы Прези-
денты бастдзинад фронты
раззаг хаххимё. 

"Ёрсидты бахауёг хёс-
тонтё куыд ифтонг сты,
сё бинонтём ёмбёлгё
фиддонтё,  ёххуысы ин-
нё фёрёзтё куыд хёццё
кёнынц, уыдёттём нё
хъус дардзыстём. Ёхсё-
нады ёмё хёстон служ-
бёйы уёвёг граждёнты
барадон ёгъдауёй цытё
хъёуы, уый тыххёй закъо-
надон уынаффётё ис-
дзыстём. Фронты раззаг
хёххёй куы сыздёхой,
уёддёр сын уёлдай ёх-
хуыс уыдзён", — загъта
Андрей Турчак.
Куыд бацамыдта, афтё-

мёй парламентон коорди-
национ къорды сты феде-
ралон парламенты дыууё
палатёйы уёнгтё, ёппёт
парламентон партитё,
Хъахъхъёнынады минист-
рады, ёхсёнадон орга-
низациты минёвёрттё,

хёстон уацхёсджытё.
Алы мёй дёр кусёг къорд
Президентмё дётдзён
алывёрсыг мониторинджы
аналитикон бёрёггёнён-
тё.

Сёйрагдёр хёс у
тыхстдзинёдтём ёргом
аздахын, сё аиуварс кё-
нынён ахсджиаг мадзёлт-
тё ссарын. "Ис дзы ёцёг
зындзинёдтё, сёрмагонд
хёстон операцийы масш-
табтё нымайгёйё, гыц-
цыл не сты. Кусёг къорды
мах баиу кёндзыстём
сёрён адёмы, уазал
цёстёнгас кёмё нёй,
ахёмты, граждайнаг
иугёндты кусджыты, уы-
рыссаг ёфсады тыхыл,
уёлахизыл чи ёууёнды,
алцыдёр чи сараздзён,
уыдоны", — фёбёрёг
кодта Андрей Турчак.

САНАТЫ Альбинё

Президенты уынаффёйё

Кусёг къорды 
хёстё

(Райдайён 1 фарсыл)

"Агропромышленнон
комплекс"-ы проекты ис 5
дёлпроекты. Хъуамё фёт-
къуыты цёхёрадон нысса-
дзой, дыргътёфснайёнтё
саразой. Уыдёттё ёххёст
кёны "Хъазахъхъаг хутор".
"Аланыстон"-ы хъёрмуётты
комплекс аразынц, агро-
эко-туристон парк "Ирысто-
ны зёхх" ёмё агрохолдинг
"Аланийы ёхсыр"-ыл дёр
куыст цёуы. "Ног туристон
бынётты рёзт”-ы проекты
ис 2 дёлпроекты. Инвестор
балхёдта ифтонггёрзтё,
фёндагон ёмё инженерон
инфраструктурё арёзт ёр-
цыдысты, коммуникацитё
аразынц, ауындзгё канатон
фёндаг монтаж кёнынц.

"Къёхтысёр"-ы туристон
комплексы ныртёккё са-
рёзтой инженерон хызты
проекттё, фёндаджы иу
хай аразынц, дыккагён йё

проект цёттё кёнынц. Ба-
лергёсаг дарыны проектён
зёххы хай радих кодтой,
уёй кёныны мадзёлттё не
скёнгёйё, проект цёттё
кёнынц. "Мамысон"-ы про-
ект республикёйы экономи-
кон рёзтыл фёбёрёг уы-
дзён. Сараздзысты дзы
дыууё канатон фёндаджы,
хёххон лыжётыл бырён
трассё, сноупаркты комп-
лекс. Фёзуёттё хъахъхъёд
цёудзысты инженерон фё-
рёзты фёрцы, цъёхвёлыст
ёй скёндзысты, сфидауц-
джын уыдзён. Хъуамё дзы
туристтён уа 700 бынаты,
ныртёккё уал тъунел сцёт-
тё, комплексмё хонёг
дыууё фёндагыл дёр
куыст цёуы.
Размёцыд проекттыл ны-

мад сты аэровагзал саразын
ёмё индустриалон-логи-
стикон парк "Аланыстон"
дёр. Ныры онг аэровагзал

арёзт ёрцыд, каддджын уа-
вёры йё байгом кёныны
архайдта Уёрёсейы Прези-
дент Владимир Путин. Парк
"Аланыстон"-ён зёххы хай
радих кодтой, уый фёстё
йё проектон гёххёттыл ку-
сын райдайдзысты. Дзанай-
ты Барис куыд фёбёрёг
кодта, афтёмёй раз-
мёдзыд проекттё сты Цё-
гат Ирыстоны рёзты сёй-
раг рахёцёнтё. Республи-
кёйы Сёргълёууёг Сергей
Меняйло ёвёры хъуыдда-
джы климёт фёхуыздёр
кёныны ёмё регионы ин-
вестицион бакастыл бакусы-
ны нысантё. Хъуамё амал-
хъомтён ёппёт уавёртё
дёр уа,       сё хъёппёристё
хъуамё рёгъмё хёссой.

РЦИ-Аланийы 
Сёргълёууёджы
ёмё Хицауады 
пресс-службё

Ёнхъёлцаудзинад райдайыны афон
номхыгъдтём кёй бахёссой, ног фиддон
райсыны бар уыдзён ахём сылгоймёгтён
ёмё 17 азёй кёстёр сывёллётты ный-
йарджытён. Иумёйаг пособи фёкёсинаг
бинонтён социалон ёххуыс ныры къорд
архайёг мадзалы баиу кёндзён. Иннё аз
чи скусдзён, бёстёйы уыцы Социалон
фонд иумёйаг пособи фиддзён.
Федералон фёткмё гёсгё, иумёйаг

пособи сёвёрдзысты регионы адёйма-
гён фёцёрынён хъёугё тёккё къаддёр
хёрдзтёй къаддёр ёфтиёгтимё бинон-
тён. Пособи хъуаг чи у, уыдон ёй цёмёй
райсой, уый тыххёй гёххёттытё цёттё
кёныны рёстёг пайда кёнынц бинонты
ёфтиаг ёмё исбонён комплексон аргъ-
кёнынады фёткёй.
Иумёйаг пособийы бёрц аразгё у ёф-

тиёгты бёрцёй. Пособийы бёрц у регио-
ны хъомыл адёймаг, кёнё сывёллонён
фёцёрынён хъёугё тёккё къаддёр
хёрдзты 50 проценты, 75 проценты, кёнё
100 проценты бёрц — ома, пособи цавёр
бындурмё гёсгё сёвёрдтой, уый нымай-
гёйё. Уёрёсейы сывёллёттён фиддоны
бёрц уыдзён мёймё рёстёмбис ныма-
дёй 7-14 мин сомы, ёнхъёлцау сылгой-
мёгтён та — 7,8 мин сомёй 15,7 мин со-
мы онг. Ныртёккё фидёны ныййарджытё
исынц фёцёрынён хъёугё тёккё къад-
дёр хёрдзты бёрцы 50 проценты.
Иумёйаг пособи ёвёрынён амонынц ра-

ивён ёмгъуыд. Бинонтён ис раздёры фид-
донтё се сфидар кёныны ёмгъуыды фёуды
онг бахъахъхъёныны, кёнё ног пособимё
раивыны бар. 2023 азы размё райгуырёг,
ёртё азёй кёстёр сывёллётты ныййар-
джытён ис фиддонтё раздёры фёткмё
гёсгё исыны бар (сывёллоныл ёртё азы
цалынмё нё сёххёст уа, уёдмё).
Иумёйаг пособи сфидар кёныны фёр-

цы Уёрёсейы сывёллонджын бинонтён
комкоммё уагёй комплексон ёххуыс кён-
дзысты (ёнхъёлцаудзинады райдайён
афонёй сывёллоныл цалынмё 17 азы нё

сёххёст уа, уёдмё). Иугонд фёткы фёр-
цы бинонтё фиддонтё дёттыны хъуыддаг
ёнцондёрёй рахатдзысты, раивён ём-
гъуыды фёрцы та ныййарджытё ног иу-
мёйаг пособимё къёпхёнгай раив-
дзысты.
Адёмён уыдзён декабры кёрон пад-

дзахадон лёггёдты порталы фёрцы посо-
би райсынён куырдиат барвитыны бар. 9
январёй фёстёмё Уёрёсейы Социалон
фонды бирёкъабазджын центртё ёмё
клиентон офистё ныййарджыты куырди-
ёттё исын райдайдзысты.
Адёмён зонинаг: ацы азы 31 де-

кабры кёй фидыны ёмгъуыд нё фё-
уыдзён, фёцёрынён тёккё къаддёр
хёрдзты 100 проценты бёрц ёвёрд
уыцы социалон фиддонтёисёг адёй-
мёгтыл 1 январёй фёстёмё иумё-
йаг пособийы фёдыл куырдиат ёрви-
тыны хёс ёвёрд нёй. Архайёг фид-
дон кёдмё ёвёрд у, ног пособийы
фёдыл куырдиат барвитын хъёудзён
уыцы мёй.
Сывёллёттён ёмё сывёрджын сыл-

гоймёгтён ёмбёлгё иумёйаг пособийы
тыххёй бёлвырддёр хабёрттё базонён
ис Уёрёсейы Пенсион фонды сайты.
Уёрёсейы Пенсион фонды региона-

лон контакт-центр: 8-800-600-03-71,
51-80-92 (кусгё бонты — 9 сахатёй 18
сахаты онг, майрёмбоны — 9 сахатёй
16 сахаты ёмё 45 минуты онг).

КЪНАТТАТЫ Маринё

Пенсион фондёй

Нысантё

Иумёйаг ёххуыс
Иннё азёй фёстёмё Уёрёсейы

Социалон фонд сывёллёттё ёмё ён-
хъёлцау сылгоймёгтён фидын рай-
дайдзён иумёйаг пособи.

Сёрмагонд хёстон операцийы фарстаты координацион
къорд арёзт ёрцыд. Скодтой йё бёстёйы Президенты
уынаффёйё, фронты раззаг хаххыл цы уавёртё ис, уый
тыххёй хабёрттё ёмбырд кёндзён.

Кадджын ёмбырд гом
кёнгёйё, компанийы ди-
ректоры хёстё ёххёстгё-
нёг Таболты Алыксандр
профессион бёрёгбоны
фёдыл фёллойадон кол-
лективён раарфё кодта.
"Ёмгуыстгёнджытён мё
зёрдё зёгъы фёллойадон
ёнтыстдзинёдтё, амонд,
ёнёниздзинад ёмё би-
нонты фёрныгад, фидён-
мё ныфсхастёй куыд цё-
уат, афтё!" — арфё кён-
гёйё, загъта Таболы-фырт.
Артаг-энергетикон комп-

лексы рёзтмё аккаг ёвё-
рён бахёссыны тыххёй Го-
рётгёрон районы электрон
тыхуёйгёнёг хайады хицау
Гуыдиаты Нугзарён сак-
каг кодтой Уёрёсейы
Энергетикёйы министрады
Кады грамотё, оптон ёмё

розницёйы базары хайады
хицау Сиукъаты Дзерас-
сё ёмё районы хъахъхъё-
нынады службёйы инженер
Хуыгаты Натальяйён та
радтой сё нёмттё сын
компани "Россети Цёгат
Кавказ"-ы Кады фёйнёг-
мё бахёссыны тыххёй ёв-
дисёндартё.
Инженер Толпарты

Аслёнбег ёмё электрон
тых уёй кёныны хайады
специалист Туаты Али-
нёйы схорзёхджын кодтой
компани "Россети"-йы кады
грамотётёй, филиалы
цыппар специалистён та
радтой компани "Россети
Цёгат Кавказ"-ы кады гра-
мотётё.

Компани "Россети
Цёгат Кавказ"-ы 
пресс-службё

Бёрёгбон

Раззагдёртён — кад
22 декабры уыд Энергетикты профессион бёрёгбон.

Амынд бон компани "Цёгкавказэнерго"-йы 47 хуыздёр
кусёджы хорзёхджынгонд ёрцыдысты ведомствёйон
ёмё къабазон корпоративон хёрзиуджытёй.

Фысымуётты арёзтад

Инвестицион бакаст 
фёхуыздёр 

— Форумы нысан арёзт
уыд фидёны журналистты
профессионалон хъомыс
бёрзонддёр кёныны
мадзёлттём. Дыууё азы
размё ёмбырды рахастам
фёндон форум-интенсив
саразыны фёдыл, ёмё
хаст ёрцыд "РЦИ-Ала-
нийы дзыллон фёрёзты
рёзт"-ы паддзахадон
программёмё. Цы у
“СМИ МЫ"? Уыдон сты,
журналистикё цымыдисы
кёй ёфтауы, нырыккон
информацион фёзы су-
сёгдзинёдтё базонын
кёй фёнды, ахём
ёнахъомтё ёмё фёси-
вёды минёвёрттё. Нё
хёс у ёрыгон фёлтёрён
фадат радтын, цёмёй
бамбарой, стыр информа-
цион "хёстыты" куыд цё-
рын хъёуы, уый, — загъта
Мыхуыр ёмё дзыллон
коммуникациты комитеты
сёрдары хёдивёг Габал-
ты Мёдинё.
Медиа эксперттё  Цё-

гат Ирыстоны скъоладзау-
тё ёмё студенттён ра-
дзырдтой нырыккон ёхсё-
нады дзыллон хабархёс-
сёг фёрёзты ахадындзи-
нады тыххёй. Экспертты

хыгъды уыдысты, нё рес-
публикёйы раззагдёр
журналисттё ёмё фыс-
джытё, телеамонджытё,

къамисджытё ёмё ён-
дёр специалисттё.
Форум райдыдта ёмны-

хасы мадзалёй, " Роль
СМИ", зёгъгё, темёйыл.
Архайдтой дзы  Фидара-
ты Юри, Хъуысаты Ти-
мур, Хёбёлаты Фати-
мё ёмё Еленё Черен-
кова.

Цы у журналистикё, уый
тыххёй биноныг радзырд-
та информацион портал
"OssetiaNews"-ы сёрма-
гонд уацхёссёг Еленё
Черенкова. Уый байгом
кодта  журналисты дёс-
ныйады сусёгдзинёдтё,
ёрхаста дёнцёгтё йёхи

куысты фёлтёрддзина-
дёй дёр.

Махъоты Мёдинё,
телеканал "Осетия-Ирыс-
тон"-ы Интернет-фёрёзы
шеф-редактор радзырдта
социалон хызтён видео-
ёрмёг  цёттё кёныны
фёзилёнтё, къамисёг
Тменаты Барис та баца-

мыдта, репортажтён
къамтё куыд исын хъёуы,
уый.
Фембёлд цыдис,

фарст-дзуапп, зёгъгё,
уагёвёрды. Скъоладзау-
тё ёмё студенттё акти-
вондёрёй архайдтой ём-
ныхасы ёмё сё дисы цы

ёфтыдта, ахём фарсты-
тён райстой бёлвырд
дзуаппытё. Мадзал арёзт
ёрцыд РЦИ-Аланийы Мы-
хуыр ёмё дзыллон ком-
муникациты комитеты
хъёппёрисёй.

НАЛДЫХЪУАТЫ 
Камиллё

Форум

Ныхас — журналистты 
дёсныйадыл 

Республикёйы Национ наукон библиотекёйы
ацыд фёсивёдон форум-интенсив "СМИ МЫ".
Архайдтой дзы, медиасферё цымыдисы кёй ёф-
тауы, уыцы студенттё  ёмё скъоладзаутё.

Уыцы хуызы зындгонд
ахуыргонд, филологон нау-
кёты доктор, профессор
Тахъазты Харумы зонадон
ёмё рухсадон сгуыхтытём
куы ‘ркёсём, йё зёрдёйы
ёцёг нёртон лёджы уёз-
дандзинад ёмё ёгъдауы
миниуджытимё сё куы баиу
кёнём, уёд, афтё зёгъён
ис, ёмё нё кадджын хис-
тёрён йё царды мёсыг у
хураив, ирон ёвзагён ёмё
кёстёр фёсивёды хъомы-
ладён цы хёрзты цёуы, уы-
цы сгуыхтытёй.  Йё 90 азы
юбилей уымён ссис иу
Ирыстоны дыууё хайён
сфёлдыстадон ёмё зона-
дон интеллигенцийён, нё
дзыллёйён сё иумёйаг
цингуырён фарны бон. 
Цёгат Ирыстоны Хетёг-

каты Къостайы номыл пад-
дзахадон университеты
ЮНЕСКО-йы залмё йын ар-
фё ракёнынмё ёрбам-
бырд сты,  йё бирё ахуыр-
дзау фёлтёртёртёй, алы
азты ирон филологийы фа-
культеты каст чи фёци, раз-
дёры студенттё нё рес-
публикёйы ёмё Хуссар
Ирыстоны алы рёттёй. Нё
республикёйы Хицауады,
Ахуырад ёмё наукёйы ми-
нистрады, УФ-йы Зонёдты
академийы Дзёуджыхъёуы
наукон центры, Абайты Ва-
сойы номыл социалон ёмё
гуманитарон иртасёнты,
Ахуыргёнджыты зонындзи-
нёдтё фылдёргёнён инс-
титутты разамонджытё, ка-
федрёты ёмё хайёдты
сёргълёуджытё. 
Кадджын ёмбырды рай-

дайёны йё архайджытён
ёмё уазджытён, юбиля-
рён арфё ракодта ЦИПУ-
йы ирон филологийы фа-
культеты декан Гуыриаты
Эльмирё. Нё республи-
кёйы  Сёргълёууёг Сер-
гей Меняйло ахуыргондён
йё юбилейы фёдыл цы Ар-
фёйы адрис ёрбарвыста,
уым загъд ис: "Зынаргъ Ха-
рум Алиханы фырт! Айс мё
зёрдёбын арфётё дё
юбилейы фёдыл. Стыр
ёвёрён бахастай Ирысто-
ны ахуырад  ёмё зонады,
ёхсёнадон царды рёзтмё.
Зонём дё ёвзагзонынады
рёзтыл ёнувыд арха-
йёгёй, ахуыргёнджыты би-
рё фёлтёртён профес-
сионалон зонындзинёдтё
дёттыныл ёппынёдзухдёр
чи архайдта, ахём цёстуар-
зон хистёрёй. Дё удыхъё-
ды ацы миниуджыты фёрцы
ды схъомыл кодтай, ёх-
сёнады рёзтыл иудадзыг-

дёр чи архайы, ахём граж-
дёнты.
Абон кёд дё фёллад

уадзыс, уёддёр, ёвзагзо-
нынад ёмё рухсадон ар-
хайды дём цы стыр  фёл-
тёрддзинад ис, уымёй рё-
дау хай кёныс, ахуырад
ёмё зонады рёзтыл абон
чи архайы, уыцы ёрыгон
фёлтёрён"
Университеты разамын-

ды, ахуыргёндты ёмё ацы
ахуыргёнёндоны профцё-
дисон организацийё зынд-
гонд ахуыргондён арфё
ракодтой  ректор Огъуаты
Алан ёмё иннётё. Радтой
йын зынаргъ лёвар ёмё
ёхцайы преми. 
Профессор Тахъазты Ха-

рум  йё зонадон фёллёйт-
тё ёмё ахуыргёнён чин-
гуытёй  Хуссар Ирыстоны
наукон ёхсёнады рёзтмё
цы ахадгё ёвёрён бахас-
та, ууыл йё арфёйы ныхасы
бёстон ёрдзырдта Хуссар

Ирыстоны Тыбылты Алык-
сандры номыл паддзахадон
университеты профессор,
филологон наукёты доктор
Дзиццойты Юри. 
Ирон ёмё иумёйаг ёв-

загзонынады ахуыргонд
Тахъазты Харумён цы ахад-

гё ёвёрён бахёссын бан-
тыст, йё арёзт дзырдуёт-
тё ёмё ахуыргёнён чин-
гуытё  студенттё ёмё
скъоладзауты бирё фёл-
тёрты мадёлон ёвзаг зо-
нынмё куыд разёнгард кё-
нынц, нё республикёйы
ёмё нё бёстёйы зонадон
ёмё сфёлдыстадон интел-
лигенцийы ‘хсён ын цы кад
ис, уый тыххёй ма кадджын
ёмбырды мидисджын ныхас
ракодтой   газет "Рёстдзи-
над"-ы сёйраг редактор,
ЦИПУ-йы журналистикёйы
факультеты доцент  Хозиты
Барис,  Абайты Васойы но-
мыл гуманитарон ёмё со-
циалон иртасёнты институ-
ты хайады сёргълёууёг,
профессор Цыбырты Люд-
виг, Дзёуджыхъёуы зона-
дон центры разамынды Ар-
фёйы адрис бакаст ацы зо-
надон артдзёсты уёнг, фи-
лологон наукёты кандидат
Тахъазты Фидар.

РЦИ-Аланийы зонады
сгуыхт архайёг Тахъазты
Харум  Ирыстоны дзыл-
лёйён уарзон ёмё зынд-
гонд у канд куыд  дёсны
ёвзагиртасёгёй нё, фё-
лё ма йём ахуырад ёмё
ирон ёвзаг ахуыр кёныны
ёмё йын йё хорзёхтё
кёстёртён уарзын ёмё
ёмбарын кёныны тыххёй
цы фёлтёрддзинад ис, уы-
мёй арёхстджынёй пайда
кодта, Ёппётдунеон ёхсё-
надон змёлд "Иры Стыр
Ныхас"-ы  мадёлон ёвза-
джы рёзты комитетён ра-
замынд дётгёйё.  Уый тых-
хёй та юбилейон ёмбырды
раныхас кодта ацы органи-
зацийы сёрдары хёстё
ёххёстгёнёг Еналдыты
Хъазыбег. Саккаг ын кодта
Кады грамотё. 
Афтё ма ахуыргондыл

йё  бёрёгбоны фёдыл
арфётё сёмбёлд РЦИ-
Аланийы Фысджыты цёди-
сы сёрдары хёдивёг
Цомартаты Изётбегёй,

Ахуырады кусджыты зо-
нындзинёдтё фылдёргё-
нён республикон институты
ирон ёвзаджы кафедрёйы
сёргълёууёг Майрёмы-
хъуаты Фатимёйё ёмё
фембёлды иннё архайджы-
тёй…

— Афтё хорз мё кёй буц
кёнут ёмё, мадёлон ёв-
заджы рёзтыл мё архай-
дён аргъ кёй кёнут, уый
тыххёй уын бузныг. Ныр-
тёккё кёд йё уавёр бёл-
лиццаг нёу, уёддёр мёхи
ёмё нё алкёй хёс дёр у
йё рёзтыл, куыд гёнён ис,
афтё ёппёт хъарутёй  ёр-
вылбон архайын. Кёд мё
азты бёрзёндёй кёсын,
уёддёр ма мём, зонады
цы фёндтё ис, уыдон сёх-
хёст кёныныл бацархай-
дзынён, — загъта юбиляр.

ГАСАНТЫ Валери

Къамтё систа 
ХЪАЙЫРТЫ Дианё

Юбилей

Йё зёрдё ёмё зонд —
ирон дзырдён нывонд

Лёг йё алыварс адёмён цы хёрзты цёуа,
йё зонд ёмё зёрдёйё сын цас лёггад кёна,
уыцы хорзёхтёй амад вёййы йё царды
мёсыг. Йё аивдзинад та аразгё вёййы,
адёмёй йыл цы хорзёхтё ёмбёла, йё кад
се 'хсён цас бёрзонд уа, уымёй. 

1940 азы Цхинвалы дыккёгём ас-
тёуккаг скъола сыгъзёрин майданимё
каст фёуыны фёстё Зинё бацыд Тби-
лисы паддзахадон университеты фило-
логон факультетмё. Фёлё ёвзонг
чызгён хёсты уёззау азты ёнцон нё
уыд ёцёгёлон горёты цёрын, ахуыр
кёнын ёмё 1942 азы йёхи раивын
кодта Хуссар Ирыстоны педагогон ин-
ституты филологон факультетмё. Ит-
тёг хорз бёрёггёнёнтимё каст фё-
цис институт ёмё марксизм-лениниз-
мы кафедрёйы кусын райдыдта лабо-
ранткёйё. 1946 азы Зинёйы, куыд
курдиатджын специалист, афтё, инсти-
туты разамынд арвыста Тбилисмё
И. А. Джавахишвилийы номыл исто-
рийы, археологи ёмё этнографийы ин-
ституты аспирантурёмё. Уым ахуыр
кёнгёйё, ирон курдиатджын чызг про-
фессор Г.С. Читаяйы разамындёй
зёрдёргъёвдёй бавнёлдта этногра-
фи ахуыр кёнынмё ёмё йын цыбыр
рёстёгмё уыдис иттёг хорз ёнтысты-
тё.
Аспирантурё каст фёуыны фёстё

Гаглойты Зинё уыдис зонадон кусёг
Хуссар Ирыстоны паддзахадон музейы.
1952 азы йё фёхуыдтой Хуссар
Ирыстоны зонад-иртасён институтмё,
фёкуыста дзы дёс ёмё ссёдз азёй
фылдёр. Кусын райдыдта кёстёр зо-
надон кусёгёй ёмё ссис институты
хайады сёргьлёууёг, зонёдты доктор,
профессор.
Гаглойты Зинёйён йё зонадон

авналёнтё уыдысты бирёвёрсыг
ёмё парахат. Уый бирё куыстытё
ныффыста хёдзарадон ёмё материа-
лон культурёйы, ёхсёнадон ёмё би-
нонты цардыуаджы тыххёй. Йё
куыстыты 'хсён ис ирон зонады ёмё
культурёйы зындгонд минёвёртты эт-
нографион иртёстытё, монографи Уа-
неты Захары ёмё ёндёрты тыххёй
дёр.
Зинёйы фёллёйтты ирдёй ёвдыст

ёрцыд ирётты хёдзарадон архайд ив-
гъуыд дуджы, иртасы ирётты зёхмё
зилыны культурё, бёрёг кёны ирон
царды рагон гуырёнтё, социалон-эко-
номикон рёзты фёндёгтё ёмё ёр-
дзон-уёлдёфон уавёр.
Фос дарыны тыххёй цы куыстытё

ныффыста, уым Зинё бёлвырд иртасы
зымёгон ёмё сёрдыгон хизёнуётты,
дарёнты куыст фёхуыздёр кёныны
мадзёлттё ёмё ёндёр ахёмтё.
Ирётты материалон культурёйы

тыххёй Зинёйён цы куыстытё ис, уы-
доны ирдёй ёвдыст цёуынц ирон
хёдзары мидёвёрд ёмё цардыуагон
ёгъдёутты бындурон ахастдзинёдтё.
Хъёздыг иртасён куыстытё йём ис
национ уёлёдарёсы тыххёй. Ахуыр-
гонд уёрёх пайда кёны хъёздыг ёр-
мёджытёй, кёцытё хорз фадат дёт-
тынц ирон адёмы ивгъуыд цардыуаг
сахуыр кёнынён, стёй йё историон
ёмё этнокультурон бастдзинёдтё
Кавказы цёрёг ёндёр адёмтимё.
Йё куыстытёй иуы дзырд цёуы ирёт-
ты ёрмгуыстыл — къуымбилгуыст,
хъёдгуыст ёмё згъёргуыстыл.
Фёлё, уёддёр йё иртасён

куыстыты сёйраг бынат ахсынц ирон
адёмы социалон ёмё бинонты цар-
дыуаджы фарстатё. Ирётты хёстёг-
дзинады структурёйы стыр бынат ахсы
патроним (хиуётты ёнцой балёууын).
Ацы темёйыл уый фыццаг ныффыста
монографи "Очерктё ирётты этногра-
фийё" ёмё уый фёстё та докторон
диссертаци "Ирётты патроним". Би-
нонты цардыуаджы тыххёй ма ныф-
фыста "Ирон ёрвадёлтё", "Бинонты
ёхсёнад ирёттём", "Бинонтё-
хёстёджыты къордтё ирёттём" ёмё
ёндёртё.
Зынгё ахуыргонд бирё иртасён

куыстытё ныффыста ирётты дины та-
буйы фёдыл. Суанг ма аспирантурёйы
куы ахуыр кодта, уёд райдыдта ирта-
сын ирётты иууыл стырдёр бёрёгбон
— Ногбон. Уый раргом кодта ацы Стыр-
боны мидис ёмё ёгъдёуттё, йё раг-

заманы гуырёнтё. Ацы куыст та ссис
йё кандидатон диссертацийы бындур
1953 азы.
Сёрмагондёй, Гаглойты Зинё ныф-

фыста ирёттём марды ёгъдёутты
тыххёй, сё равзёрд, бирё рётты
цардхъом кёй сты, уымён йё аххо-
сёгтё. Ирётты монон культурёйы
тыххёй фыст куыстытёй бирётён ис
практикон здёхт. Цёвиттон, 1967 азы
уый рауагъта брошюрё "Ирётты дин-

уырнындзинёдтё ёмё уыдон ныхмё
тохы амёлттё".
Зинё ёнтыстджынёй куыста ирон-

гуырдзиаг этнографион хицёндзинёд-
тё иртасыныл бинонтё ёмё ёхсёна-
дон царды къабазы. Сбёлвырд кодта,
ирёттён гуырдзиаг хёххон адёмимё
суайнёгтё, рацъёгтё, хевсурёгтё
ёмё ёндёртимё комкоммё бастдзи-

нёдтё кёй уыд, стёй сё географион
ёрдз ёмё социалон-экономикон рёз-
ты ёмвёзад ёмхуызон кёй уыд, уымё
гёсгё, гёнён уыд, ёмё сём фёзын-
даид иухуызон ёгъдёуттё ёмё Стыр-
бонтё.
Бирё тыхтё бахардз кодта ахуыр-

гонд Хуссар Ирыстоны этнографион ат-

лас саразынён. Иттёг ахсджиаг ёмё
вазыгджын куыст!
Бирё куыст бакодта Цёгат ёмё

Хуссар Ирыстоны номдзыд адёймёг-
тё Хетёгкаты Къостайы, Абайты Ва-
сойы, Тугъанты Махарбеджы, стёй
культурё ёмё зонады ёндёр хъуыст-
гонд архайджыты этнографион бынтё
иртасыныл. Фёлё Гаглойты Зинё

бёлвырд иртасён куыст ныффыста
ирон зындгонд историк, Хуссар
Ирыстоны историон зонёдты бын-
дурёвёрёг, историон зонёдты док-
тор, Гуырдзыстоны зонёдты сгуыхт ар-
хайёг Уанеты Захары тыххёй. Рав-
дыста йё куыд курдиатджын ахуыр-
гонд, стыр ёхсёнадон архайёг, адёй-
маджы рёсугъд ёмё цардбёллон ми-
ниуджытёй хайджын адёймаг, куыд
ёрыгон ахуыргёндты хъомылгёнёг
ёмё зондамонёг, афтё.
Йё зонадон архайд куы райдыдта,

уёдёй фёстёмё Зинё ёвёллай-
гёйё архайдта алыхуызон стыр ёмё
бёрнон ёмбырдты, конференциты, ра-
ныхас-иу кодта ахсджиаг фарстатыл,
архайдта ёппётцёдисон зонадон сес-
ситы ёмё симпозиумты.

1964 азы Мёскуыйы цыд ёвдём ду-
неон конгресс антропологийё ёмё эт-
нографион зонадтёй. Уым Гаглойты
Зинёйы доклад ирёттём хёстёг
къорды арёзты тыххёй сёвзёрын код-
та стыр цымыдис конгрессы архайджы-
тём ёмё йё ратёлмац кодтой англи-
саг ёвзагмё.
Гаглойты Зинё арёх рецензитё

фыста ног этнографион литературёйы
тыххёй, мыхуыры-иу исты зонадон
куыст куы фёзынд, уёд. Йё зонадон
амынддзинёдтё ёмё рецензитё
мыхуыргонд цыдысты алыхуызон зона-
дон журналты, стёй фёсарёнты дёр.
Гаглойты Зинё бацёттё кодта дёс-

гай ёрыгон курдиатджын ахуыргёндты.
Уый консультацитё кодта, канд ирон
ёрыгон ахуыргёндтён нё, фёлё ма
ёндёр адёмыхёттыты минёвёрттён
дёр (гуырдзиёгтён, абхазёгтён, да-
гестайнёгтён, уырыссёгтён). Алы
хатт дёр бёстон ёмё лёмбынёг ре-
цензитё ёмё амынддзинёдтё лё-
вёрдта, зонады бёрзёндтё басгарын-
мё чи тырныдта, уыцы ахуыргёндтён.
Зинё оппонент уыдис Мёхёмётты
Ахуырбег ёмё Тотраты В. кандидатон
диссертацитён ёмё Цыбырты Людви-
джы докторон диссертацийён. Тынг
арёх-иу уыд ёндёртён дёр кандида-
тон ёмё докторон диссертациты оппо-
нент.
Уыцы стыр ёхсёнадон-зонадон хёс

Гаглойты Зинё ёххёст кодта ёнтыст-
джынёй, кёддёриддёр хъомысджын
рецензитё дётгёйё. Дёргъвётин
рёстёг уыдис этнографи ёмё архео-
логийё кандидатон ёмё докторон
диссертацитё хъахъхъёныны Гуыр-
дзыстоны зонёдты академийы сёрма-
гонд ахуыргёндты советы уёнг. 1977
азы та йё бакодтой Гуырдзыстоны зо-
нёдты академийы президиумы этно-
графион къамисы советмё ёмё уым
дёр архайдта активонёй. Зинё ирд
ёвдисён уыд, Гуырдзыстоны зонадон
ёхсёнад ын цы стыр аргъ кодтой йё
диссаджы ёвидигё курдиатён ёмё
зонадон фёллёйттён, йё бирёвёр-
сыг зонындзинёдтён.
Гаглойты Зинё хауы, ныртёккё Хус-

сар Ирыстоны университет сёрыстыр
кёмёй у, ахём ахуыргёндтём. Аспи-
рантурё каст куы фёцис, уёд Хуссар
Ирыстоны музейы кусгёйё, универси-
теты каст сёрмагонд курс "Ирыстоны
истори". Уый фёстё Зинёйы ёрба-
хуыдтой университеты историон фа-
культетмё паддзахадон фёлварёнты
къамисы сёрдарёй. Ёмё уыцы бёр-
зонд бынаты дёр ёнтыстджынёй ёх-
хёст кодта йё хёстё.
Гаглойты Зинёйы бирё зонадон

фёллёйттён стыр аргъ скодтой канд
Ирыстоны нё, фёлё ма Гуырдзысто-
ны, ёнёхъён ССР Цёдисы зонадон
ёхсёнад ёмё фёсарёнты дёр.
Гаглойты Зинё нымад уыд Кавказы
хуыздёр этнографтёй сё иуыл. Уый
бёрёг уыд йё бирё алыхуызон хёр-
зиуджытё ёмё Кады гёххёттытёй.
Гаглойты Зинёйы цардвёндагыл

цёст ахёсгёйё, ёнёмёнг ахъуыды
кёндзынё: йё цард уыд рёсугъд ёмё
мидисджын, йё ёвёллайгё куыст та —
адёмы хёрзиуёгён, ёмё йын йё ном
нё зёрдыл дардзыстём.

БЕСТАУТЫ Валя, 
журналист

Ёрттивы йе стъалы
ирзонынады арвыл
Гаглойты Зинёйы райгуырдыл сёххёст 100 азы

Ахадгё уыд ирон этнографийы зонады рёзтмё йё бавёрд. Йё би-
рёнымёц куыстыты, активон ёхсёнадон-политикон архайды тыххёй
уый уарзтой ёмё йын стыр аргъ кодтой йе 'мкусджытё, йё раттёг
адём. Фёззёджы кёрон 100 азы сёххёст Хуссар Ирыстоны зона-
дон интеллигенцийы зынгё минёвар, номдзыд ахуыргонд-этнограф,
историон зонёдты доктор, Хуссар Ирыстоны зонад-иртасён институ-
ты этнографийы хайады сёргълёууёг, Республикё Хуссар Ирысто-
ны зонады сгуыхт архайёг Гаглойты Зинёидё Дауыты чызгыл.

Цхинвал. 1966 азы 8 мартъи. Хуссар Ирыстоны алы къабёзты кусёг
сылгоймёгтё. Фыццаг рёнхъы галиуёрдыгёй дыккаг

ГАГЛОЙТЫ Зинёидё 

ЦЫБЫРТЫ Людвигимё этнографион экспедицийы рёстёг

Уырызмёг Сатанайы
хуымётёджы  нё  хуыдта
"Мё кёлгё  нуазён  ёмё
ме 'дзаг фынг".  Уый  йын
загъта: "Ацу,  ёрбахон
сё,  ёз дын  сё  иу  лё-
джы  хуызён суазёг  кён-
дзынён,  дёлё нё  къё-
бицтё  се 'дзаг  куы сты
алы  хёрд  ёмё  алы ноз-
тёй".

Ёмё  бахуыдта  Сатана
Уырызмёджы  йё  къё-
бицтём.  Уыдон  дзаг
уыдысты алы хёрд ёмё
нозтёй.

— Адон ёппёт мын
фервыстой  Нарты  стыр
куывдтёй  хуынтён,  ном
ссарынён, — загъта Сата-
на. Фёрухс ис Уырызмё-

джы зёрдё,  Нартё  иу
абонёй-иннёмё  цы фё-
хъауой,  уымёй  дзы  фыл-
дёр  куы  ис, зёгъгё.
Ёрбасидын  кодта фиди-
уёгмё,  хорз ёй  баф-
сёста ёмё йын загъта:

— Цёугё ёмё
ныхъхъёр кён  Нартыл:
"Йё  бон  цёуын  кёмён
у,  уый  цёугё ракёнёд,

цёуын  йё  бон кёмён
нёу, уый хёсгё ракёнут,
сывёллон кёмён ис ав-
дёны,  уый  та  йё  авдён
йемё рёхёссёд — Ёх-
сёртёггаты  Уырызмёг
куывд кёны ёмё уё хо-
ны”.

ЦГЪОЙТЫ Хазби

Уырызмёджы хуынд адём
Нартыл фыд аз скодта. Тыхсын райдыдтой тынг, сы-

дёй мёлынмё ёрцыдысты. Сё ныфс асаст Нартён, сё
зёрдё амард, сё къухы ницыуал ёфтыдис. Уый бёрц
ёгуыдзёгмё, уый бёрц ёдзёллагмё ёрцыдысты Нарты
сгуыхт фёсивёд, ёмё-иу Ныхасы бон-изёрмё хуыс-
гёйё баззадысты. Уый уынгёйё, Уырызмёджы зёрдё
рыст ёмё Сатанайён афтё: "Не 'фсин, бирё цёрёнбон
мын куы нё уаид, ёмё ма уыдоны иу ёфсёст куы бакё-
нин! Уёд та сё туг йё бынат ссарид, сё зёрдё та сфи-
дар уаид".

“Нарты куывд” ТУГЪАНТЫ Махарбеджы конд ныв

Афёдзы размё арёзт
адёмон ансамблы уёнгты
нымёц сёдёйё фёфыл-
дёр. Ансамблы аивадон ра-
замонёг Хуыгаты Сергей
кафты аивадмё ёргом зда-
хёг дёсгай адёймёгты
баиу кодта. Кафджытё дих-
гонд сты хъомыл адёймёг-
тё ёмё сывёллётты
къордтыл. Ансамблы уёнг-
тё сёвёрдтой мёздёггёг-
ты зёрдёмё фёцёуёг
ссёдз композицийё фыл-
дёр. Аивадон коллектив
цалдёр конкурсы архайдта.

Хёрзаудён концертёй ём-
бырдгонд фёрёзты хар-
дзёй сёрмагонд ёфсёд-
дон операцийы архайёг
ирыстойнаг ёфсёддонтён
хостё ёмё хойраг балхён-
дзысты.

— Нё ансамблыл кёд
ёрмёст афёдз цёуы, уёд-
дёр мидисджын програм-
мё бацёттё кодтам. Ра-
хастам политикон парти
"Иугонд Уёрёсе"-йы раза-
мындёй хёрзаудён кон-
церт равдисыны ёмё кон-
цертёй ист ёхцайы фё-

рёзтёй Украинёйы сёрма-
гонд ёфсёддон операцийы
архайёг не 'мзёххонтён
баххуыс кёныны уынаффё.
Ныййарджытё ёмё сывёл-
лёттё дёр ацы хъуыд-
даджы архайыны фёнд

скодтой, — загъта ансамблы
администратор Татьянё
Хучева.

— Нё коллективы уёнгты
ёхсён ис хёлар ахастдзи-
нёдтё, бахъуаджы рёстёг
кёрёдзийён баххуыс кё-
нём. Иннё коллективтёй
дёр нём адём ёрбацё-
уынц ёмё ёндёр ранмё
нал раивынц, — зёгъы ан-
самблы хъомылгёнинаг Да-
вид Осипян.

РУБАЙТЫ Зёринё

Мёздёджы районёй

Хёрзаудён концерт
Кафджыты ансамбл "Исток" сёрмагонд ёфсёд-

дон операци ёххёстгёнёг ёфсёддон службёгён-
джытён баххуыс кёныны фёнд скодта ёмё Мёз-
дёджы районы Культурёйы галуаны сценёйы хёр-
заудён концерт равдыста.

— Ацы хъёппёрис бын-
тон хуымётёг  уыд. Фён-
дыдис  мё равдыст сара-
зын, цёмёй нывгёнджы-
тён дёр ёмё равдыст фе-
нынмё чи ёрбацёуа, уы-
донён ёцёг бёрёгбон уа,
ёмё иннё равдыстытёй

бёрёг дара, — загъта
Уёрёсейы Нывгёнджыты
цёдисы уёнг, куклатё
аразёг Дзиуаты Земфирё.
Проекты архайдтой 30

нывгёнёджы. Уыдонёй иу
Айларты Владимир.
Экспозицийы ёвёрд ёр-
цыдысты авторы ёртё
уацмысы.
Ахём равдыстытё Зем-

фирё ёрвылаз дёр сара-
зы. Экспозици " Зымёгон
историтё" цёудзён янва-
ры кёронмё.

САУТЁТЫ Тамилё

Равдыст

Зымёгон нывтё
Тугъанты Махарбеджы

номыл музейы байгом,
"Зимние истории", зёгъ-
гё, равдыст. Проект
бацёттё кодта нывгёнёг
ДЗИУАТЫ Земфирё. Ра-
вдыст у тынг цымыдисаг,
адёймагён бёрёгбоны
цинтё хёссы. Куклаты
экспозицийё  уёлдай
равдысты фенён уыдзён
нё республикёйы зынд-
гонд  нывгёнджыты куы-
стытё дёр.

Иу бон Шакро уынджы
ёрбацёйцыд фистёгёй.
Йё зонгё йём дзуры:

— Шакро, кёцёй цёуыс,
кё?

— Мёрдтёй, — дзуапп
радта уый.

— Ёмё мын мё фыды
нё федтай?

— Куыннё! — фёцырд
Шакро, — ёрвыста дём,
ёрбауайёд, дам, мём.


Шакромё уазёгуаты

ёрцыд йё усы мад ёмё
йё дыргъдон уынынмё
акодта. Уыцы рёстёг
ём йё сыхаг лёг фён-
дагёй дзуры:

— Шакро, уым цы ар-
хайыс?

— Мёнё мё дыргъбё-
лёстё маргёй пырх кё-
нын.


Шакро хъёугёрон цард

уёлмёрдмё хёстёг ёмё
йё хъахъхъёнёг дёр уый
уыд. Иу изёр ёй сё хъёук-
каг иу знёт лёг фёндагёй
уёлмёрды ауыдта ёмё
йём дзуры:

— Шакро, куыд уёндыс
ам мёрдты 'хсён?

— Цёмёй сё тёрсын,
ды дёр мын уыдонау сабыр
куы уаис.


Иуахёмы Шакройы

машинё цёхгёр фёзи-
лёны фёфёлдёхт.
Адём ыл ёрёмбырд

сты. Лёппутё февнёлд-
той машинёмё ёмё
схёц-схёц кёнынц. Фё-
лё никуы ёмё ницы.
Уёд сём Шакро дзуры:

— Гъе, мёгуыр уё бон,
ёз иунёгёй кёй афёл-
дёхтон, уымён фынд-
дёсёй куыд ницы уё
бон у.


Иу бон Шакро сёхицёй

рацыд ёмё йё сыхагмё
дзуры:

— Цом центрмё ныууа-
йём.
Сыхаг ёй алхыскъ кё-

нынмё хъавыд ёмё йё
афарста:

— Ёмё мё демё уынгты
цёугё чи фена, уый цы
зёгъдзён?

— Цы зёгъдзён, цы, уё-
лё Шакро йё цуанонимё
фёцёуы, — цёттё уыд йё
дзуапп цыргъзонд Шакро-
йён.

Ёрёмбырд сё кодтой
ХЪЁЦМЁЗТЫ 

Ермине,
БАГАТЫ Лади 
ёмё Аврам

Ахуд ёмё 
фылдёр 
фёцёрай 

Шакро дзы куы
нё зёгъа!..

Тарскёйаг Тедеты Шак-
ро уыд цыргъзонд, худё-
джы ныхёстёгёнаг ёмё
тынг дзырдарёхст лёг.
Уый кёд абон ёгас нал у,
уёддёр йё ном цёргёйё
баззад йё худёджы,
цыргъзонд, базырджын
ныхёсты. Абон дзы
мыхуыр кёнём цалдёр.

Ёдзёсгомёй хорз ён-
хъёл макуы у.

************Ёфсёрмёй дугъы ма
цу.

************Уёздандзинад адёйма-
гён йё туджы вёййы.

************Уёздан лёгыл гёды ны-
хас нё фидауы.

************
Алы 'гъдау дёр лёгён

йёхицёй цёуы. 

************Лёг йе 'гъдауёй лёг у. 

************Алкёмён дёр йе 'гъдау
йё гакк у. 

************
Ёгъдау кёй нё бауро-

ма, уый ёфсён рёхыс
дёр нё бауромдзён.

************Дё цёхдон кём нё уа,
уым дё къёбёр ма тул. 

************
Хёдзарёй хёдзармё

дёр хицён фётк ис. 

************
Цардён йё хъёздыгмё

ма бабёлл, фёлё — йе
'гъдаумё. 

************
Дунейыл ёгъдауёй

хистёр нёй.

Ирон 
ёмбисёндтё

1-2 декабры Хуссар Ирыстоны кадджын уавёры
уыд зындгонд этнограф, фыццаг ирон сылгоймаг —
историйы наукёты доктор Гаглойты Зинёйы ном-
арён зонадон-иртасён конференци, йё райгуырды
100 азы кадён.
Цёгат Ирыстонёй конференцийы уыдысты минё-

вёрттё Гаглойты мыггагёй.
2 декабры бабёрёг кодтой Зинёйы ёнусон бынат,

ёмё йыл сёвёрдтой дидинджытё. Уый фёстё Ирон
театры фойейы уыд равдыст Зинёйы цардвёндагыл.
Архайдтой дзы Хуссар Ирыстоны Президент Гаглойты
Алан, хуссарирыстойнаг ахуыргёндтё, журналисттё,
артисттё.

Ирон театры залы уыдис стыр ёмбырд. Зинёйы
тыххёй сё мысинёгтё экранёй ёмё микрофоны
раз загътой, йемё ёмггуыст чи кодта, уыдон: Цыбыр-
ты Людвиг, Гаглойты Роберт, Гаглойты Лианё. Цёгат
Ирыстоны делегацийы номёй ёмбырды архайджы-
тён арфё ракодта Гаглойты Анатоли мыггаджы сове-
ты сёрдар.
Конференцийыл зёрдиагёй бацархайдтой Зинёйы

ёфсымёры чызг Лианё ёмё йё цардёмбал Гёбё-
раты Андрей.

Ёрмёджытё бацёттё кодта АБАЙТЫ Эдуард

РЕКЛАМЁ, ХЪУСЫНГЁНИНЁГТЁ

Спортивон фидиуёг

20 декабры Хъыргъыз-
станы сёйраг горёт Биш-
кекы цыдысты ацы азы
турниры 3-аг къёпхёны
ерыстё.
Ирыстойнаг богёлттё

уёгъдибар хъёбысхёс-
тёй Бишкекы ерысты ар-
хайдтой цыппарёй ёмё
иууылдёр систы уёлахиз-
дзаутё.
Олимпиаг хъёзтыты уё-

лахиздзау, дунейы 2 хатты
чемпион Сидахъаты
Зауырбег ацы хатт дёр та
уыд ёнёбасётгё. 74 кг

онг уёзы Зауырбеджы
ныхмёлёууёг уыди ирай-
наг богал, Азийы чемпион,
дунеон чемпионаты 3-аг
бынат бацахсёг Йонес
Эмами. Сё ныхмёлёуд
рауад тынг хъазуатон, фё-
лё та ацы хатт дёр Си-
дахъаты Зауырбег равдыс-
та бёрзонд физикон ёмё
тактикон цёттёдзинад.
Сё ныхмёлёуд ахицён
Зауырбеджы пайдайён 6:4
хыгъдёй. Сидахъы-фырт
рамбылдта, ацы аз Иван
Поддубныйы лигёйы фёл-

гёты цы ёртё къёпхёны
уыди, уыдоны.
Зауырбеджы бафёз-

мыдтой Найфонты Артур,
Кёсёбиты Алинё ёмё
Кодзырты Сергей дёр.
86 кг онг уёзы Найфонты
Артур 3:1 хыгъдёй фёуё-

лахиз Азийы чемпион, ка-
захстайнаг богал Азамат
Даулетбековыл, Кёсёби-
ты Алинё та 6:0 хыгъдёй
рамбылдта дунейы чем-
пион, Азербайджаны ми-
нёвар чызг-богал Элис
Маноловайё. Сё дыууё
дёр систы Иван Поддуб-
ныйы лигёйы ёртё этапы
уёлахиздзаутё.
Иттёг хорз рахёцыд

Кодзырты Сергей дёр. 97
кг онг уёзы йё ныхмё-
лёууёг уыд тыхджын
ирайнаг богал, Азийы чем-
пион Маджтаб Галейджа.

Сё ныхмёлёуд рауад
карз тохы. Кодзыры-фырт
равдыста уёлахизмё стыр
тырнындзинад ёмё йын
бантыст йё ныхмёлёууё-
гыл 4:3 хыгъдёй фёуёла-
хиз уёвын.
Кодзырты Сергей ссис,

ацы аз Иван Поддубныйы
лигёйы цы ёртё этапы
ерыстё цыди, уыдонёй
дыууёйы уёлахиздзау.
Уёрёсейаг богёлттёй

ма уёгъдибар хъёбыс-
хёстёй уёлахиздзаутё
систы: 57 кг онг уёзы Заур
Угуев ёмё 77 кг онг уёзы
Адлент Тюлюбаев.
Афтёмёй Уёрёсейы ко-
мандё бацахста 1-аг бы-
нат.

БАСКАТЫ Уырызмёг

ФЁРСЁРДЁМ: 5. Чы-
сыл дзыхъ. 9. Цёгёраты
Максимы уацау "Нё фе-
хъуыстон ма зёгъ"-ы ар-
хайёг. 10. Араббаг бёстё-
тёй иуы цёрёг. 11. Цёсго-
мы хай. 12. "... йё хъахъ-
хъёнёг ахём ёвзёрён"
(Къоста). 13. Джимиты Геор-
гийы драмё "Сау мигъ"-ы
архайёг. 16. Джусойты На-
фийы роман "Фыдёлты ту-
джы" архайёг 18. Айдён.
19. Ирон фыссёджы ном.
20. "Авд хо"-йы стъалытёй
иу. 21. Плиты Грисы траге-
ди "Чермен"-ы архайёг. 22.
Сыл саг. 23. Хъёддаг
маргъ. 24. Францаг компо-
зитор. 26. Хъандзал. 27.
Цёугёдон Бирюсайы къа-
баз Сыбыры. 30. Истёуыл
зёрдёдарён. 32. "Зёр-
дёйё ... ныккёсён нёй"
(Ёмбисонд). 34. Химион
элемент, газ.  35. Ставд
бёндён.  36. Чысыл мё-
къуыл.  37. Хъёу  Уёлла-
джыры  комы.  38. Джусой-
ты Мураты киноныв
"Фарн"-ы архайёг.

БЫНЫРДЁМ: 1. Хъёд-
даг зайёгой, судзагхал. 2.
Афёдзы афон. 3. Бекъойты
Елиозы уацау. 4. Къостайы
хъомылгёнёг. 6. Транспор-
ты хай. 7. Чысыл фёрёт. 8.
Литературёйы хуыз. 9. Зы-
наргъ дур. 14. Япойнаг га-
зет. 15. Цары ёвёрд хъёд.
17. Лалым 19. Сатурны ём-
дзугёнёг. 23. Саргъы хай.
25. Искёмён исты фё-
дзёхсын, домён. 26. Хъёд-
дзауы дзаума. 28. Цомахъы
драмё "Ос-Бёгъатыр"-ы
архайёг.  29. Хуыйён  ма-
шинёйы  хай.  31. Лёппын-
вос.  32. Адёмыхатт, мыг-
гаг. 33. Цёугёдон Цёгат
Ирыстоны.

Дзырдбыд

Дзуаппытё 17 декабры мыхуыргонд дзырдбыдён
ФЁРСЁРДЁМ: 5. Куатё. 6. Ёрдын. 9. Хуыргарк. 10. Вертолет. 11.  Оазис. 13. Ёхсон.

15.  Гуызавё. 18. "Фарн". 19. Ала. 20. Фугё. 23. Сарафан. 26. Аласа. 28. Астым. 29.  Гу-
ымыдза. 30. Налхъуыт. 31.  Фёсал. 32. Океан.
БЫНЫРДЁМ: 1.  Хуыгёс. 2. Фёткъуы. 3.  Фёлвёра. 4. Мыртгё. 7. Кусарт. 8. Веро-

нё. 12.  Итрапис. 14.  Хёргёфс. 15. Ганис. 16. "Зёлда". 17. Ёрфён. 21. "Залдуз". 22.
Гуыдыр. 24. Рафаэль. 25. Фёрнион. 27. Абырёг. 28. Архъан.

— Бёрёгбоны рухсытё
калёг " автопоезд" Цхинва-
лы микрорайонтыл ёрзи-
лынмё араст кёндзён 26
декабры. Бёрёгбоны фё-
лыст машинёты колоннё-
имё уыдзысты Митын Дада,
Митё, артисттё ёмё ани-
матортё, — загъта Тасойы-
фырт.
Ирхёфсён программё-

имё автопоезд бабёрёг
кёндзён микрорайонтё,
ёфсён вагзалы фёз, Гафе-
зы, Хъёбатырты ёмё Це-
линникты номыл уынгтё.
Кёронбёттён пункт,

Хуссар Ирыстоны паддза-
хадон университеты фёзыл
арёзт ёрцёудзён концерт
дискотекёимё. Машинёты
колоннё саив кёндзысты
алыхуызон рухсытёй

РУБАЙТЫ Зёринё

Пъёлицёйы кус-
джытё баурёдтой 38-
аздзыд сылгоймаджы.
Уый азымджын кё-
нынц, дзёуджы-
хъёуккаг пенсиисёг
сылгоймаджы ёхцатё
кёй расайдта, уымёй.

Слестгёнджыты бё-
рёггёнёнтём гёсгё,
цёстфёливёг ацёргё
сылгоймагён рахабар
кодта, экстрасенс кёй у,
уый. Дарддёр пенси-
исёджы фётёрсын код-
та, йё бинонтён ын хин-
тё кёй счындёуыд, уы-
мёй. Ацёргё сылгоймаг
куы батыхст, уёд ын
"дёсны" зёрдё ба-
вёрдта, бинонты уыцы
фыдбылызёй кёй фер-
вёзын кёндзён, уымёй.
"Дёсныйы" амынддзи-
надмё гёсгё, сылгой-
маг бинонты ёппёт ёх-
ца ёмё сыгъзёринтё
дзёкъулы нывёрдта.
Уый фёстё сё баны-
гёдта, "дёсны" йын
кём загъта, уыцы бына-
ты. Кёй зёгъын ёй хъё-
уы, фёстёдёр цёстфё-
ливёг бинонты исбон
ракъахта ёмё сё йёхи
бакодта. Уымёй бинон-
тён ракодта 1 милуан
сомы аргъ зиан.
Фыдгёнёг Дзёуджы-

хъёуёй фёлыгъд, стёй
йё телефоны номыртё
дёр баивта. Фёлё йё
уёддёр пъёлицёйы
кусджытё ссардтой. Йё
азымыл басётгёйё,
цёстфёливёг радзырд-
та, сыгъзёринтё кёй
ауёй кодта.
Фыдракёнд саразё-

гыл ёрцыд арёзт уголо-
вон хъуыддаг. Гуырыс-
хойагён УФ-йы Уголовон
кодексы 159-ём
статьяйы 3-ём хайы
("Цёстфёливён митё")
бындурыл рахёссён ис
ахёстоны 6 азы онг фё-
бадыны тёрхон.

РЦИ-Аланийы 
Мидхъуыддёгты 

министрады 
пресс-службё

Хуссар Ирыстонёй

Бёрёгбоны поезд
Цхинвалы администраци сё горёты цёрджыты зёр-

дётё  барухс кёндзён Ног азы бёрёгбоны програм-
мёйё. Уый тыххёй фехъусын кодта Хуссар Ирыстоны
мэрийы фёсивёд, спорт ёмё культурёйы управленийы
хицау ТАСОЙТЫ Игор. Куыд радзырдта, афтёмёй бё-
рёгбоны  мадзёлттё ацёудзысты 26-29 декабры.

Хёдтулгё уёлдай тёс-
сагдёр гуырёныл нымад
кёй у, уый уё рох ма уёд.
Уёвён ис, ёмё фёнда-
гыл цёуыны фётк ницё-
мё ёрдарыны ёууёл
фыдбылыз расайдзён.
Адём хёдтулгёскъёр-

джыты ёмё фистёг
бёлццётты ёхсён ахаст-
дзинёдтыл рагёй дзу-
рынц. Фёндагыл цёуыны
ёппётёй ёнёбондёр
архайджытыл нымад фис-
тёг бёлццёттём уёлдай
фылдёр ёргом здахын
ёмбёлы, фистёг
бёлццёттё фёндагыл
цёуыны фётк биноныг
кёй ёххёст кёндзысты,
хёдтулгёскъёрджытё та
сё зёрдё ууыл дарынц.
Зынаргъ фистёг

бёлццёттё!
— фёндаджы сёрты

цёут фистёг бёлццёт-
тён дихгонд бацёуёныл;

— транспортон фёрёз-
тё кёуыл цёуынц, фён-
даджы ахём хайыл ма цё-
ут;

— фёндаджы сёрты ба-
цёуынён фистёг
бёлццёттён дихгонд ба-
цёуёныл кёд ёрлёу-
уыдтён, уёд мын фёндаг
ратдзысты, зёгъгё, афтё

ёнхъёл кёд дё, уёд рё-
дийыс. Хёдтулгё сахатмё
кёд 40 километры тагъда-
димё ёрцёуы, уёддёр
ын бауромынён хъёуы
ёппынкъаддёр 5-10 мет-
ры. Хёдтулгёйён йё бон
ёрлёууын у ёви нё,

зёгъгё, фёйнёрдём
акёсгёйё, афтё ахъуыды
кён;

— уёлёдарёсыл рухс
фёстёмёздахёг уадз-
дзёгтёй пайда кёнгёйё,
суткёйы талынг афон
хуыздёр зындзынё;

— ёппёт транспортон
фёрёзтё дын фёндаг
кёй дёттынц, ёрмёст
уый рахатгёйё, фёнда-
джы сёрты рёвдз бацу;

— ёхсёнадон транс-

порт ауынгёйё, фёнда-
джы сёрты йём ёнёсёр-
фат уагёй ма згъор, уы-
мён ёмё ацы автобусы
фёстё ноджыдёр ма ён-
дёр автобустё ёрба-
цёудзысты.
Зынаргъ хёдтулгё-

скъёрджытё!
Транспортон фёрёз

скъёргёйё, цырддзаст
ут, рухснысан кём нёй,
фёндаджы сёрты ахём
бацёуёнтём ёрбаввахс
уёвгёйё, транспортон
фёрёзты тагъдад фё-
къаддёр кёнут ёмё
фёндаджы сёрты бацё-
уёныл ёрлёууёг фистёг
бёлццёттён фёндаг рад-
тут, фистёг бёлццёттён
та хёссём фёндаджы
сёрты бацёуёныл уёвы-
ны рёстёг уёлдай цырд-
дзастдёр уёвыны фён-
дон, хёдтулгёскъёрёг
уё рагацау куыд ауына,
афтё.
Ёппёт адёмён фё-

дзёхсём фёндагыл цё-
уыны фётк ёххёст кёнын
ёмё кёрёдзийён кад
кёнын. Хёдтулгё уёлдай
тёссагдёр гуырёныл ны-
мад кёй у, уый уё рох ма
уёд. Уёвён ис, ёмё
фёндагыл цёуыны фётк
ницёмё ёрдарыны ёу-
уёл фыдбылыз расай-
дзён. 

ГУГКАТЫ Жаннё

Цёгат Ирыстоны паддзахадон автоинспекци фистёг
бёлццёттён ёмё транспортон фёрёзты скъёрджытён
фёдзёхсы фёндагыл цырддзаст уёвын.

Нывгёнёджы цёстёнгасёй

Барадон фётк

— Ёз ирон лёг дён 
ёмё мё мачи хъыгдарёд!

Хъёбысхёст

Нё богёлтты уёлахиз
Иван Поддубныйы номыл цы хъёбысхёсты

лигё арёзт ёрцыд, уым уёгъдибар ёмё гре-
къаг-ромаг хъёбысхёстёй сё хъару ёмё
арёхстдзинад ёвдыстой дунейы алы бёстёты
тыхджындёр богёлттё.

КЁСЁБИТЫ АлинёКОДЗЫРТЫ СергейНАЙФОНТЫ АртурСИДАХЪАТЫ Зауырбег

Спорткомплексы архайдзысты сы-
вёллёттё 4- аздзыдёй 18 азы онг.
Проект сёххёст кёнынён дихгонд
ёрцыд зёххы хай 4 гектары. Де-
кабры райдайёнмё инвестицион
фёзмё уагьд ёрцыд электрон тыхы
хахх, доны хётёлты иу уадздзаг,
дыккаг хётёлы проект дёр цёттё

у, фёлё йын кёронбёттён хат-
дзёгтё конд нёма ёрцыд.
Уымёй уёлдай ма проект ацыд,

акционерон ёхсёнад "Кавказ.РФ"-
йы экспресс-анализ. Дзёуджыхъё-
уы чи фёзындзён, уыцы бирёфа-
датджын спортивон комплексмё
хаст цёуынц: ихын аренё, мини-

футбол, кёй хонынц, ахём цыппар
фёзы, стёй баскетбол, волейбол
ёмё теннисёй хъазён фёзтё.
Проект ёххёстгонд цёудзён фёл-
тёргай.
Ног спортивон комплексы зёххы

хай та ис Дзёуджыхъёуы, Терчы
фалейы муниципалон зылды, авто-
фёндаг Дзёуджыхъёу-Джызёлы
рахизфарс.

Нё уацхёссёг

Проект

Ног спортивон комплекс
Дзёуджыхъёуы ёххёстгонд ёрцёудзён, ног спортивон дзёбёх-

гёнёя комплексы арёзтады проект. Йё иумёйаг аргь у 200 милуан
сомы.

"Дёсныйыл"
баууёндыд...

Дзёуджыхъёуы администрацийы хъёппё-
рисёй  22 декабры  горёты цёуын райдыдта
ногазон трамвай. Уый тыххёй фехъусын кодта
мэрийы пресс-службё. Трамвайы маршруты
райдайён  у: Сабырдзинады проспекты, Къос-
тайы номыл центрон фёлладуадзён парчы раз
лёууён бынат, стёй, дарддёр  ОЗАТЭ, Къос-
тайы проспект  ёмё  Чкаловы номыл уынг,
ёрвылбон дёр 17.00, 18.00 ёмё 19.00 сахат-
тыл.

Ногазон трамвайы сывёллёттён ёвдыст
цёудзысты мультипликацион кинонывтё дёр.
Трамвайы бынётты нымёц чысыл у, фёлё
дзы  ацёуыны фадат алкёмён дёр ис лёвар. 

Нё уацхёссёг 

Хъёппёрис

Ногазон трамвай

